
	REPUBLIKA E KOSOVËS

REPUBLIKA KOSOVA – REPUBLIC OF KOSOVO

	GJYKATA THEMELORE  PEJË

OSNOVNI SUD PEĆ – BASIC COURT  PEJA


PRK/P. nr. 16/19
NË EMËR TË POPULLIT 

GJYKATA THEMELORE NË PEJË-Departamenti i krimeve të rënda, në përbërje nga gjyqtari Sali Berisha në cilësin e kryetarit të trupit gjykues, me pjesëmarrjen e sekretares juridike Ylfetë Murati, në çështjen penale kundër të akuzuarve E.S. nga f. T. K. P., B.S. nga f. K. i R. K. P., për vepër penale bashkëkryerës blerja, posedimi, shpërndarja dhe shtija e pa autorizuar e narkotikeve, substancave psikotrope dhe analoge nga nëni 273 par.2 lidhur me nënin 273 par.2 lidhur me nënin 31 të KPRK-se, V.S. f.T. K. P.,  për vepër penale e ndihmës në kryerjen e veprës penale të blerjes, posedimit, shpërndarja dhe shitja e pa autorizuar e narkotikeve, substancave psikotrope dhe analoge nga nëni 273 par.3 lidhur me nënin  31 dhe 33 të KPRK-se, sipas aktakuzës PP.I. nr.10/2019 të dt.22.02.2019, pas mbajtjes së shqyrtimit fillestarë në praninë e të akuzuarve, mbrojtësve  dhe prokurorit të shtëtit Agron Galani të dt.12.03.2013, në bazë të nënit 248 par 4 të KPRK-së, mur dhe publikisht shpalli këtë,
A K T G J Y K I M 

1. I akuzuari E.S., i lindur me dt......... në f.T., K.P., nga babai S.  dhe  nëna E. e gjinisë B., ku edhe jeton, ..........., i përkatësisë Ashkali dhe Shtetas i Republikës së Kosovës. 

2. I akuzuari B.S. i birri i A. dhe nënës H.e gjinisë R., i lindur me dt......... në f.K. i R. K. e P., ku edhe banon, .........., Ashkali, Shtetas i Republikës së Kosovës. 

3. I akuzuari V.S., i lindur me dt......... në f.T., K.P., nga babai Sh. dhe nëna M., e gjinisë K., ku edhe tani jeton, ..........i përkatësisë Ashkali dhe Shtetas i Republikës së Kosovës. 

SHPALLEN FAJTOR
Për shkak se: 

1. E.S. dhe B.S. e datën 30.01.2019 si bashke kryes në mënyre të pa autorizuar e me qëllim të shpërndarjes dhe shtijës se substancave narkotike dhe dërgimit të narkotikeve me destinacion final për në qytetin e T.në R.e M. të Z. kanë bartur  nga K. substanca narkotike të llojit mardhanë në atë mënyre që të akuzuarit E. dhe B. pas marrëveshjes paraprakë me të pandehurin V. me datën 30.01.2019 ia kanë dhënë qantën me narkotik të pandehurit  V.S. me qëllim që i njëjti V.i qantën me narkotik ta bartë nga f. T. me biçikletë në stacionin e autobusëve në P. dhe ta vendos në bagazhin e autobusit V.-T. i cili qarkullontë në linjën P. – P. dhe pasi të njëjti ndalohen në piken kufitare në K. dhe pas bastisjes se autobusit në bagazhin e autobusit nga qanta e të akuzuarve është sekuestruar qanta me narkotik të llojit mariuhanë në peshë të përgjithshme prej 2.810,3 gr;

-me çka si bashkryes kanë kryer vepre penale të blerjes posedimit, shpërndarjes se paautorizuar të narkotikeve dhe substancave psikotrope dhe analoge nga nenin 273 par.2 lidhur me nenin 32 të KPK-së.

2. I akuzuari V.S., me datën 30.01.2019 me dashje ndihmon të akuzuarit E.S. dhe B.S. në kryerjen e veprës penale, blerje posedim, shpërndarje dhe shitje e paautorizuar e narkotikeve dhe substancave psikotrope dhe analoge në atë mënyrë që pasi të akuzuarit B. dhe E. nga i njëjti kërkojnë që ai ti dërgoj një qantë me mariuhanë në stacionin e autobusëve në P., dhe të njëjtën qantë ta vendos në bagazhin e autobusit V. T., i akuzuari edhe se i vetëdijshëm që në qantë kishte mariuhanë me biçikletën e tij bartë qartën me narkotik dhe e dërgon nga f. T. në stacionin e autobusëve në P. dhe e vendos në bagazhin e autobusit V. T., ku në atë autobus hyjin edhe të akuzuarit E. dhe B. gjersa i akuzuari V. kthehet në shtëpi;

-me çka ka kryer vepër penale të ndihmës në kryerjen e veprës penale blerje posedim, shpërndara dhe shitja e paautorizuar të narkotikeve, substancave psikotrope edhe analoge nga nëni 273 parg.2 dhe 3 e lidhur me nënin31 dhe 33 të KPK-së.

Ashtu që gjykata në bazë të nenit 7,  17,  2l, 22, 23, 28 41, 45, 46, 50, 51, 52, 62, 69, 73, 74, 75 të KPK-së, 273 par 2 lidhur me nenin 31 të KPK-së si dhe nenit 365 të KPPK-së,

GJ Y K O H E N 

1. I akuzuari E.S. me dënim burgu në kohëzgjatje prej një (1) viti, duke llogaritur edhe kohën e kaluar në paraburgim nga data 30.01.2019 e deri me 12.03.2019, ndërsa që pjesa tjetër e dënimit do të ekzekutohet pas plotfuqishmërisë se këtij aktgjykimi, dhe me gjobë në lartësi prej 350,00 (treqindepesëdhjetë) euro, e cila do të ekzekutohet në afatin prej 3 muajve pas plotfuqishmërisë se këtij aktgjykimi nën kërcënimin e shndërrimit në dënim burgu konform nenit 46 par.3 të KPK.

2. I akuzuari B.S. me dënim burgu në kohëzgjatje prej një (1) viti, duke llogaritur edhe kohën e kaluar në paraburgim nga data 30.01.2019 e deri me 12.03.2019, ndërsa që pjesa tjetër e dënimit do të ekzekutohet pas plotfuqishmërisë se këtij aktgjykimi. dhe me gjobë në lartësi prej 350,00(treqindepesëdhjetë) euro, e cila do të ekzekutohet në afatin prej 3 muajve pas plotfuqishmërisë se këtij aktgjykimi nën kërcënimin e shndërrimit në dënim burgu konform nenit 46 para. 3 të KPK.

3. I akuzuari V.S. me dënim burgu në kohëzgjatje prej 1 viti, duke llogaritur edhe kohën e kaluar në paraburgim nga data 30.01.2019 e deri me 12.03.2019, ndërsa pjesa mbetur e këtij dënimi kushtëzohet në afatin prej 1 viti ashtu që nuk do të ekzekutohet fare, nëse i akuzuari gjatë kohës se verifikimit prej 1 viti nuk do të kryej ndonjë vepër të re penale, dhe me gjobë në lartësi prej 250,00 (dyqindepesëdhjetë) euro, e cila do të ekzekutohet në afatin prej 3 muajve pas plotfuqishmërisë se këtij aktgjykimi nën kërcënimin e shndërrimit në dënim burgu konform nenit 46 par.3 të KPK-së.

Të akuzuarve E.S., B.S. dhe V.S. u ndërpritet masa e paraburgimit nga data e  gjykimit  e deri në plotfuqishmërinë  këtij gjykimi për shkak se kanë se pushuarit shkaqet për të cilat paraburgimi është  caktua, konform nenit 367 par.1 pika 1.2 KPPK-se, ngase gjykata konsideron se  kanë pushuar se ekzistuari arsyet ligjore për të cilat paraburgimi ishte caktuar.

Të akuzuarve ju konfiskohet sasia e narkotikeve të sekuestruar prej 2810,3 gram e llojit marihuanë, në baze të nenit 273 par.5 të KPK-se, e cila sasi urdhërohet që të shkartohet pas plotfuqishmërisë se këtij aktgjykimi, në baze të nenit 10 B të referencës administrative 2004/05, sipas rastit në polici 2019-YWK-002 e datës 30.02.2019.

Të akuzuarit obligohen në pagesën e shpenzimeve të procedurës penale në lartësi prej 50 euro si dhe paushallin po ashtu në lartasin 50 si dhe taksen shtesë mbi kompensimin e viktimave në lartësi prej 50 euro, gjithsejtë 150 euro për secilin veç e veç dhe në afatin prej 15 ditëve pas plotfuqishmërisë se këtij aktgjykimi.

A r s y e t i m 

Prokuroria Themelore-DKR në Pejë, kundër të E.S. nga f. T. K.P., B.S. nga f. K. i R. K. P., për vepër penale bashkëkryerës blerja, posedimi, shpërndarja dhe shtija e pa autorizuar e narkotikeve, substancave psikotrope dhe analoge nga neni 273 par.2 lidhur me nenin 31 të KPRK-së dhe  V.S. nga f. T. K.P., për vepër penale ndihmës në kryerjen e veprës penale të blerjes posedimit, shpërndarja dhe shitja e paautorizuar e narkotikeve, substancave psikotrope dhe analoge nga neni 273 par. 3 lidhur me nenin  31 dhe nenin 33 të KPRK-së.
Në seancën e shqyrtimit fillestar të akuzuarit E.S., V.S. dhe B.S., e kanë pranuar fajësinë për veprat penale për të cilat akuzohen sipas aktakuzës, duke kërkuar mundësin e zbutjes së masës së dënimit, i cili pranim është pranuar nga gjykata.

Prokurori i shtetit deklaron se meqenëse të pandehurit veç e veç e pranuan fajësinë për veprat penale për të cilën akuzohen e cili pranim ka mbështetje edhe në provat në bazë të cilave është ngrit aktakuza unë propozoj gjykatës që ta pranoi pranimin e fajësisë nga ana e të pandehurve.

Mbrojtësi i të akuzuarit E.S., av. Armend Krasniqi deklaron se pajtohem në tersi me deklaratën e të mbrojturit tim për pranimin e fajësisë të cilin pranim e konsideroi të se është vullnetshëm dhe me vetëdije të plotë për pasojat e tij i cili pranim kërkoi që të vlerësohet si rrethanë lehtësuese sikurse edhe rrethanat ekonomike familjare dhe mënyra e kryerjes së veprës penale 

Mbrojtësi i të akuzuarit B.S., av. Murat Krasniqi  deklaron se pajtohet me deklaratën e mbrojturit tim për pranimin e fajësisë dhe i propozoj gjykatës që i njëjti të merret si rrethanë lehtësuese dhe të mirët një dënim me i lehtë dhe mundësisht dënim me gjobë dhe të ketë parasysh që i njëjti ka varshmëri nga narkotiket.
Mbrojtësi i të akuzuarit V.S., av. Rrustëm Lajqi deklaron se i mbrojturi im është në moshë të re dhe nuk ka qenë me pare i implikuar në ndonjë vepër penalë e po ashtu që është mbajtës i 11 anëtareve dhe se punën e tij e siguron ekzistencën e lus gjykatën që gjitha këto rrethana të merën parasysh për një dënim sa me të butë dhe se pajtohet në tersi me deklaratën e mbrojturit tim për pranimin e fajësisë të cilin pranim e konsideroj të vullnetshëm si dhe të pa ndikuar nga askush.

Gjykata gjatë vlerësimit të pranimit të fajësisë së të akuzuarve ka konstatuar se janë plotësuar të gjitha kushtet e parapara ligjore nga neni 248 par. 1 pika 1, 2, 3 e 4, e  të KPPK-së, për çka gjykata nuk lëshohet në procedimin e provave në bazë të nenit 248  par. 4 dhe 5 të KPPK-së, ngase konsideron se pranimi i fajësisë është bërë në mbështetje të fakteve të çështjes që i përmban aktakuza dhe të materialeve të prezantuara nga prokurori të cilat gjinden në shkresat e lëndës, si dhe vërtetimi mbi konfiskimin e narkotikëve të sekuestruar 

Në Gjykatë gjatë tërë procedurës penale nuk është paraqitur asnjë rrethanë e cila do të përjashtonte apo do të zvogëlonte përgjegjësinë penale për të akuzuarit për çka nga gjykata konsiderohet se i  njëjti është personalisht përgjegjës. 

Gjatë përcaktimit të masës së dënimit gjykata vlerësoi të gjitha rrethanat relevantë që ndikuan në llojin dhe lartësinë e saj, si peshën dhe rrethanat kryerjes së veprës penale, rrezikshmërinë shoqërore të saj dhe konform nenit 73 par 2 dhe 3, pika 3.1, 3.2, 3.3, 3.4, 3.5, 3.6, 3.7, si dhe par. 5 të të njëjtit nënë dhe nenit 74 par. 3 pika 3.9, 3.10 dhe 3.11 të KPK-së, ku si rrethana lehtësuese vlerësohet pranimi i fajësisë nga ana e të  akuzuarve, sjellja dhe qëndrimi pendues i tyre, fakti se më parë nuk kanë qenë të dënuar për ndonjë vepër penale si dhe rrethanat e vështira ekonomike dhe familjare në të cilat jetojnë, Ndërsa si rrethana rënduese vlerësohet shkalla e lartë e rrezikshmërisë shoqërore të veprës se kryer, pastaj lloji dhe sasia e narkotikëve të sekuestruar si dhe shkalla e përgjegjësisë penale të të akuzuarve për veprën penale të kryer. Megjithatë gjatë vlerësimit të këtyre rrethanave me rastin e matjes së dënimit të shqiptuar, Gjykata vlerësoi pranimin e fajësisë si rrethanë posaçërisht lehtësuese, në kuptim të nenit 75 par. 1 pika 1.2 e lidhur me nenin 76 par. 1 pika 1.3 të KPK-së, duke u përcaktuar për dënime nën minimumin e parashikuar ligjor, me bindjen se me këtë masë të dënimeve të shqiptuara do të arrihet qëllimin i ndëshkimit dhe e konsideron si dënim adekuat me intensitetin e rrezikshmërisë shoqërore të veprës së kryer dhe në përpjesëtim të drejtë me shkallën e përgjegjësisë penalë të akuzuarve, që do të ndikoi pozitivisht në ndërgjegjësimin e tyre në të ardhmen, në drejtimin e preventivës individuale dhe të asaj gjenëralë, e që është edhe vet qëllimi i këtij dënimi në kuptim të dispozitës së nenit 41 par. 1.1, 1.2, 1.4 të  KPK-së.

Të akuzuarve ju konfiskohet sasia e narkotikeve të sekuestruar prej 2810,3 gram e llojit marihuanë, në baze të nenit 273 par.5 të KPK-se, e cila sasi urdhërohet që të shkartohet pas plotfuqishmërisë se këtij aktgjykimi, në baze të nenit 10 B të referencës administrative 2004/05sipas rastit në polici 2019-YWK-002 e datës 30.02.2019. 

Të akuzuarit obligohen në pagesën e shpenzimeve të procedurës penale në lartësi prej 50 euro si dhe paushallin po ashtu në lartasin 50 si dhe taksen shtesë mbi kompensimin e viktimave në lartësi prej 50 euro, gjithsejtë 150 euro për secilin veç e veç dhe në afatin prej 15 ditëve pas plotfuqishmërisë se këtij aktgjykimi
Andaj nga sa u tha më lartë e në bazë të dispozitave të lartëcituara ligjore dhe konform nenit 365 të KPPK-së, u vendos si në diapozitiv të këtij aktgjykimi. 
NGA GJYKATA THEMELORE -DKR NË PEJË, -    PRK.P.nr.16/19, të dt. 12.03.2019.
Sekretarja juridike                                                                 Kryetari i trupit gjykues,  

Ylfetë Murati,                                                                                   Sali Berisha, d.v.
KESHILLA JURIDIKE:                                                             
Pala e pakënaqur ka të drejt ankese
Në Gjykatën e Apelit në Prishtinë, në
përmes të kësaj Gjykatë, në afatin prej 15 
ditëve nga dita e dorëzimit të këtij aktgjykimi.

